
Persia, ɔman a ɛyɛ den no dii wiase so.  Na Ɔhene 
Artasasta dii Persia so.  Ɛno maa ɔyɛɛ ewiase nyinaa 
tumfoɔ kɛseɛ.  Na ɔhene no aboafoɔ mu titire 
pa ara baako ne Yudani a 
wɔfrɛ no Nehemia.  Na 
n’adwuma ne sɛ ɔbɛka 
ɔhene no aduane ahwɛ 
na abɔ ɔhene no ho 
ban afiri adubɔne 
biara ho.

Nanso, ɛnyɛ obiara na ɔpenee so sɛ wɔnsi ɔfasuo 
no bio.  Na owura bi a ne din de Sanbalat ne ne 
nnamfonom baanu Tobia ne 
Geshem nyɛ Yudafoɔ 

na na wɔmpɛ sɛ

wɔbɛsi ɔfasuo no bio
anaa wɔbɛhyehyɛ
n’apono no.

Berɛ a Nehemia duruu Yerusalem no, ɔboaboaa kuro 
no mu atitire ano na ɔkaa sɛ, “Yɛwɔ ahohia kɛseɛ mu 
wɔ ha.  Kuro no agyigya na wɔahyehye n’apono nso.  
Momma yɛmfiri aseɛ nsi bio.” Ɔka kyerɛɛ wɔn 
sɛ Ɔhene Artasasta apene so, na ne titire pa 
ara no, Onyankopɔn wɔ 

wɔn afa.

Ɔhene Artasasta bisaa sɛ, “Ɛdeɛn na wopɛ?” 
Nehemia srɛɛ sɛ, “Ma menkɔ Yerusalem na menkɔsi 
bio.” Artasasta penee so.  Ɔsane maa Nehemia 
nkrataa a ɛbɛbɔ ne ho ban berɛ a ɔretu kwan no.

Nehemia gyidie ne n’ahofama no yɛ adeɛ a na ɛbɛhyɛ 
nkurɔfoɔ no nkuran.  Wɔtee aseɛ kaa sɛ, “Momma 
yɛnsɔre na yɛnsi.” Nehemia ka kyerɛɛ abusua biara 
ɔfasuo no fa a wɔnhyehyɛ.

Ɔhene no sane boaa no bio.  
Ɔmaa Nehemia krataa de kɔmaa 
Asaf, ɔhene no kwaeɛ so hwɛfoɔ.  
Ɔhyɛɛ Asaf sɛ ɔmma Nehemia 
nnua dodoɔ biara a ɔbɛbisa sɛ 
ɔde bɛsi Yerusalem afasuo no.

Da koro bi, Nehemia bɛgyinaa ɔhene no anim a n’anim 
ayɛ bosaa pa ara.  Na ɔhene no pɛ sɛ ɔhunu deɛ ɛha 
no.  Nehemia kaa sɛ, “O ɔhene, nya nkwa daa.  Me 
werɛ aho ɛfiri sɛ kuro a wɔsiee m’agyanom wɔ mu no 

agyigya na wɔahye n’apono.” Na
Nehemia reka Yerusalem a

wɔasɛe no wɔ ɔko mu 
mfeɛ pii a atwam

no ho asɛm.

Wɔtoo nkra kɔmaa Nehemia sɛ ɔnhyia wɔn baabi a 
wɔfrɛ hɔ Ono.  Nanso na Nehemia nim sɛ wɔpɛ sɛ 
wɔdaadaa no de no firi kuro no mu na wɔatumi ayɛ no 
bɔne.  Nehemia twerɛ kɔmaa wɔn sɛ ɔrennya adwuma 
no hɔ nkɔsra wɔn.

Nehemia bɔɔ 
mmɔden sɛ ɔbɛyɛ 
nhwɛsopa.  Ɔhene 
Artasasta de no 
yɛɛ ɔsoafoɔ

wɔ Yerusalem a na ɔwɔ 
kwan sɛ ɔbɛgyegye 
nnuane ne sika afiri 
ɔmanfoɔ no nkyɛn, 
nanso wanyɛ saa.  Ɔne 
nkurɔfoɔ no ka bɔɔ mu 
yɛɛ adwumaden de sii 
ɔfasuo no.  Ɔde 
n’ankasa ne 
sika na ɛtɔɔ 
aduane.

Berɛ a wɔn fɛwdie no annya nsunsuansoɔ biara no, 
wɔka bɔɔ mu faa adwene sɛ wɔne Yerusalem bɛko na 
wɔaha wɔn sɛdeɛ wɔbɛtumi.  Bio, Nehemia bɔɔ mpaeɛ 
srɛɛ Onyakopɔn mmoa.  Ɔsane nso 
de abammɔfoɔ gyinaa hɔ awia ne 

anadwo sɛdeɛ ɛbɛyɛ a wɔnto 
nhyɛ wɔn so 

mpofirim.

Awieeɛ no, nkurɔfoɔ no wiee ɔfasuo no, na aka 
apono nketewa a wɔde bɛhyehyɛ apono akɛseɛ no 
mu.  Berɛ a Sanbalat, Tobia ne Geshem tee sɛ ɔkwan 
biara nna ɔfasuo no ho bio no, wɔhyehyɛɛ sɛ wɔbɛdi 
Nehemia dɛm.

Yudafoɔ no yɛɛ 
adwumaden a wɔampa 
aba.  Ebinom bɔɔ hu sɛ 
atamfo no bɛtumi ato 
ahyɛ wɔn so akunkum 
wɔn berɛ a wɔgu so reyɛ 
adwuma no.  Yei nyinaa 
mu no, Nehemia rennyae 
adwuma no.  Ɔde 
abammɔfoɔ twaa 
adwumayɛfoɔ no ho 
hyiaeɛ na ɔkaee wɔn sɛ 
Onyankopɔn wɔ wɔn afa 
na Onyankopɔn wɔ tumi 
kyɛn ɔtamfo biara!

Berɛ a wɔgu so reyɛ adwuma no, Sanbalat bo fuu pa 
ara.  Ɔne ne nnamfonon no seree Yudafoɔ no.  Tobia 
kaa sɛ, “Sɛ wɔsi aboɔ fasuo yi wie a, kɔkɔbo ketewa bi 
mpo bɛtumi ama no abubu.”  Nehemia ammua.  
Mmom, ɔbɔɔ mpaeɛ sɛ Onyankopɔn 
ne wɔn nni.

Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

Nehemia Fasuo Kokroko no

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Nehemia 

"Wo nsɛm ano ma hann." 
Nnwom 119:130

Ɔsane nso hyɛɛ 
mmara sɛ ɛnni 
sɛ wɔbue pono no 
kɔsi sɛ awia bɛpue 

yie.  

Anadwo 
mu no nyinaa, wɔnto mu 

na wɔmmram ano.

Awieeɛ

Afei na kuro anya bammɔ, Yudafoɔ a na wɔwɔ aman 
afoforɔ so no ara sane baa Yerusalem.  Na Nehemia 
ani bɛgye pa ara sɛ wawie adwuma a Onyankopɔn 
de hyɛɛ nsa, 
ɛmfa ho ne 
akwasideɛ a 
ɔhyiaeɛ nyinaa 
no.  Ɔtenaa 
Yerusalem na 
ɔboaa nkurɔfoɔ 
no ma wɔtiee 
Onyankopɔn 
berɛ biara.

Wɔwiee 
ɔfasuo no 
sie korakora, 

na Nehemia 
de abammɔfoɔ sisii hɔ 
sɛ wɔmmɔ ho ban.

